
Leta Zunze Ubumwe Za Amerika Zibutsa ko Zidashigikiye Ikiringo ca Gatatu 

Kuko Giteye Kubiri N’Amasezerano Ya Arusha 
 
Leta Zunze Ubumwe Za Amerika zisubiye kwibutsa ko Leta y’Uburundi ikwiye kwubahiriza 
amasezerano ya Arusha, aha hakaba harimwo n’ikibazo cerekeye ibiringo vy’umukuru 
w’igihugu. Amasezerano ya Arusha yashitsweko n’impande zose inyuma y’igikorwa 
gikomeye. Ayo masezerano akaba ari nayo yatumye Uburundi buja mu gihe gishasha co 
kuvyura ibisate bitandukanye vy’igihugu.  
 
Imenyeshwa n’Umukuru w’i gihugu Nkurunziza Petero ryo gusubira kwitoza mu kibanza 
c’umukuru w’igihugu ryazanye uruhagara mu gihugu no mu karere, umudugararo mu gihugu 
eka n’ubutunzi bw’igihugu ntibwifashe neza. Ivyakurikiye, iburabuzwa ry’abanyepolitike 
batavuga rumwe na Leta, iyugarwa ry’ama radiyo yigenga, ingendo y’igipolisi mu kubuza 
abiyamiriza ikiringo ca gatatu kwiyamiriza, ukuremera sentare  yubahiriza ibwirizwashingiro 
eka n’urwego rujejwe gutunganya amatora be n’ukwikora kw’urwaruka rwitwaje 
ibirwanisho rwo mu mugambwe uri ku butezi, ivyo vyose biteye kubiri n’itwara rishingiye 
kuri demokarasi; bikaba binateye kubiri kandi n’ivyo Perezida Nkurunziza Petero 
yamenyesheje ko yubahiriza amasezerano ya Arusha n’igihugu kirangwa n’amateka 
n’amategeko.    
 
Leta Zunze Ubumwe Za Amerika zirashigikiye icifuzo co gusubiza inyuma amatoro 
cashikirijwe n’abakuru b’ibiguhu vyo mu karere, zikanasaba rero impande zose zerwa 
n’ikibazo c’Uburundi kudakoresha inguvu no kwihangana, Leta Zunze Ubumwe za Amerika 
zirongera zigasaba yuko urwaruka rwo mu migambwe ya politike itadukanye rwokwakwa 
ibirwanisho mu maguru masha.  Leta Zunze Ubumwe za Amerika zisaba yuko ibihugu vyo 
mu karere vyoja imbere mugutorera inyishu ikibazo c’Uburundi, bikanatunganya ku rwego 
rwo hejuru kugendera Uburundi aho rero ivyo bihugu bizoboneraho akanya ko kwibutsa 
yuko amasezerano ya Arusha abwirizwa gukurikizwa, kakazoba n’akanya ko gusuzuma 
nimba amatora meza, atunganijwe kumugaragaro kandi yemewe na bose ashoboka muri kino 
gihe mu Burundi. 

